
Инеш

XIX быуаттың икенсе яртыһында яңы сараларҙың күренә башлауы уҡыу-уҡытыу процесындағы үҙгәрештәргә, эҙләнеүҙәргә, ижадилыҡҡа, бығаса ҡулланылмаған технологияларға мөрәжәғәт итеү менән тап килә. Америка Ҡушма Штаттарының , Көнбайыш Европаның белем усаҡтарында тап шул ваҡыттарҙа, XIX  быуаттың аҙаҡтарында, яңылыҡҡа тәүге аҙымдар яһала. Беҙҙең илдә иһә, был шауҡым байтаҡҡа һуңлабыраҡ, XX быуаттың икенсе яртыһында, атап әйткәндә, 60-80-се йылдарында ғына килеп инә.  Тормош-көнкүрештең төрлө тармаҡтарына техник прогрестың йылдам үтеп инеүенә бәйле, мәктәптә, махсус һәм юғары уҡыу йорттарында белем биреү сығанаҡтары ла байый. Хәҙерге заманда был сараларҙы ҡулланыу мөмкинлеге йәшен тиҙлегендә киңәйә, төрлөләнә бара. (2012.3)
Бөгөн башҡорт телен яңы быуын стандарттары нигеҙендә өйрәнеү һәр уҡытыусы өсөн ҙур мәсьәлә булып тора. Күптәрҙе “Нимә ул яңы быуын стандарттары?”,  “Уның үҙесәлектәре нимәнән ғибәрәт?”, “Яңы стандарттан шарттарында эш планын, дәрес планын нисек төҙөргә?”, “Универсаль уҡыу эшмәкәрлеген нисек формалаштырырға?” кеүек көнүҙәк һорауҙар борсой. Уларға яуап бирер өсөн һәр уҡытыусының ең һыҙҡанып яңы стандарттар нигеҙҙәрен өйрәнеүе, дәрестә ҡулланыу тәжрибәһен туплауы талап ителә. Уҡытыусы үҙ һөнәренең оҫтаһы булып танылыу өсөн заман менән бергә атларға, алдынғы ҡарашлы булырға, ижади эҙләнергә, һөнәре һәләтен, белемен үҫтерершгә тейеш. “Аң-белем үҫешен һәм белемде бер кешегә лә биреп ҡуйып булмай. Өйрәнергә теләгәндәр быға үҙенең эшмәкәрлеге, үҙенең көсө менән ирешергә тейеш”, - тигән А.Дистерверг. Ысынлап та, бөгөн уҡытыусы үҙенә ҡарата талапсан булмаһа, уҡыусыларын заманға ярашлы итеп уҡыта һәм тәрбиәләй алмаясаҡ. 
Ижадилыҡтың мөмкинлектәре сикһеҙ. Үҙен йәлләмәй, бөтә күңелен биреп, ихлас тотонған, ныҡышмалы эҙләнгән уҡытыусы хатта бер дәрес эсендә лә методик өлкәһендә ҡабатланмаҫ асыштар яһап, үҙенең һөнәрҙәштәре өсөн өр-яңы юл күрһәтә ала.  Әлбиттә, яңылыҡлы технологияларҙың асылына төшөнөп, нескәлектәрен аңлап, әлегә кемдеңдер алдараҡ яһалған асыштарына таянып уҡыу-уҡытыуҙы ойшторһаҡ дәрестәребеҙ күпкә мауыҡтырғыс, уңышлы һәм йөкмәтеле буласаҡ.
I. Яңы быуын стандарттарына күсеү шарттарында рус телле мәктәптәрҙә башҡорт телен уҡытыу
 Федераль дәүләт белем биреү стандартында уҡыусыларҙа компитентлыҡ формалаштырыу, белем алырға уны практикала ҡулланырға һәм толерантлыҡҡа өйрәтеү төп бурыстарҙың береһе тип ҡарала. Яңы стандарт шарттарындағы төп тәрбиәүи бурыстар:
*туған телдә, рус һәм сит телдәрҙә иркен аралашҡан;
*маҡсат ҡуйып, кәрәкле мәғлүмәтте үҙе тапҡан;
*алған белемен тормошта дөрөҫ ҡулланыу һәләтенә эйә булған;
*хаталаныуҙан ҡурҡмай, ышаныслы эш иткән;
*аралашыу мәҙәниәтен үҙләштергән;
*рухи һәм әхләҡи яҡтан дөрөҫ тәрбиә алған;
*үҙ ҡарашы һәм фекере булған шәхес тәрбиәләү.

Дөйөм белем биреү маҡсаты – универсаль уҡыу эшмәкәрлеген формалаштырыу (шәхси, регулятив, танып белеү, коммуникатив).

Яңы быуын стандарттарын индереү – яңы күренеш. Һәр уҡытыусы ошо яңылыҡ нигеҙендә үҙенең шәхси эш алымдарын күҙәалларға, традицион һәм инновацион уҡытыу эш алымдарының төп айырмаларын белергә бурыслы.

	Традицион уҡытыу
	Инновацион (яңылыҡлы), эҙләнеү-тикшеренеү алымдары буйынса уҡытыу

	1) теоретик белем биреү;

2) уҡыусылар – уҡытыу процесының обьекты; 

3) маҡсат – белем үҙләштереү;

4) ябай йфекерләү үҫтереү; белем алыу юлы – эмперик нигеҙҙә;

5) дәрестә конкрет практик эштәр башҡарыу;

6) һөҙөмтәлә, ҡушҡанды үтәүсе кеше-индивид формалаша;
	1) танып белеү эшмәкәрлеген үҫтереү;

2)  Уҡыусылар – уҡыу процесының субьекты;

3)маҡсат – белем алыу юлдарын үҙләштереү аша һәҙәмтәгә ирешеү;

4)теоретик фекрләүҙе үҫтереү; белем алыу нигеҙе теория нигеҙендә;

5)уҡыу мәсьәләләрен сисеү аша дөйөм аң эшмәкәрлеген үҫтереү;
6)ижади фекрләй елеүсе, мәҙәниәтле шәхес формалаша;


Предметты яңы стандарттарға таянып уҡытыу ниндәй этаптарҙан тора?

1. Мәктәптең төрөнә, мөмкинлегенә, уҡытыусыларҙың эш тәжрибәһенә ҡарап, уҡытыусылар тарфынан эш программалары төҙөлә. Ул Рәсәй Федерацияһының “Мәғәриф тураһында”, Башҡортостан Республикаһының “ Мәғәриф тураһында” закондарын, башҡорт теленән һәм әҙәбиәтенән уҡытыу программаһын иҫәпкә алып эшләнә.

   Программаның төп маҡсаты – баланы шәхес итеп үҫтереү. (Мәҫәлән, рус телендә һөйләшеүсе баларға башҡорт теле буйынса системалы фәнни белем, илебеҙ, телебеҙ, халҡыбыҙҙың тарихы, мәҙәниәте тураһында мәғлүмәт биреү, уларҙы ирекле аралашырға өйрәтеү программаның төп бурысы булып тора.)

   Артабан грамматик, орфоэпик, орфографик минимумдар билдәләнә. Шулай уҡ көтөлгән һөҙөмтәләр, төп эшмәкәрлек төрҙәре, формалары һәм матди-техник яҡтан йыһазландырыу мөмкинлектәре күҙаллана.
  Яңы стандарттар буйынса уҡыусыларҙа лингвистик (тел), аралашыу (коммуникатив), этнокультура өлкәһенә ҡараған (культурологик) компетентлыҡ булдырыу талап ителә. Программа түбәндәге принциптарға таянып төҙөлә:
* һәр баланың шәхси үҙенсәлектәрен иҫәпкә алыу;
* фәннилек һәм системалылыҡ принциптарын һаҡлау;
* уҡыусыларҙы төрлө яҡлап өҙлөкһөҙ үҫтереү;
* баланың психик һә физик һаулығын һаҡлау.

Программа нигеҙендә коммуникативлыҡ принцибы ята.

2. Яңы быуын стандарттары нигеҙендә дәрес планы төҙөлә.

Заманса дәрескә түбәндәге талаптар ҡуйыла:
*  төп маҡсат – уҡыу һәм тәрбиә процесында шәхес үҫтереү;
* уҡыусының шәхси танып белеү һәләтен, эҙләнеү-тикшеренеү эшмәкәрлеген үҫтереү;
* гуманлылыҡ идеяһын тормошҡа ашырыу.

Уҡыусылар төп нерой, субьект булып иҫәпләнә; белемде үҙҙәре таба, һығымта яһай, практикала ҡулланыу юлдарын эҙләй; үҫеү процесында бөтә маҡсат юғары һөҙөмтәгә ирешеүгә ( шәхси, метапредмет, предмет) йүнәлтелә; ваҡыт һәм сәләмәтлек технологиялары иҫәпкә алына.

Дәрес структураһы ла яңыса, үҫтереү технологияһы нигеҙендә төҙөүҙе талап итә. Яҡынса дәрес структураһы түбәндәгесә:

1. Ойоштороу.

2. Белемде актуалләштереү.

3. Уңыш ситуацияһы тыуҙырыу.

4. Уҡыу мәсьәләһе ҡуйыу.
5. Уҡыу мәсьәләһен сисеү.

6. Нығытыу.

7. Үҙ аллы тикшереү.

8. Контроль тикшереү.

9. Баһалау.

10. Рефлексив анализ.

Дәрес планында уҡыусының һәм уҡытыусының эшмәкәрлеге мотлаҡ ярылып ятырға тейеш. 

Мәҫәлән:

	Дәрестең темаһы
	Уҡыусының эшмәкәрлеге
	Уҡытыусының эшмәкәрлеге

	Һаумы, мәктәп!
	Башҡортса “Белем көнө менән” ҡотлау;

Диалогта өндәш һүҙҙәрҙе ҡулланыу;

Ыңғай хистәр кисерергә һәм күрһәтергә өйрәнеү (шатланыу, таң ҡалыу, рәхмәт әйтеү һ.б)
	Уңыш ситуацияһын тыуҙырыу.

Уҡыу мәсьәләһен ҡуйыу.

Баһалау.


3. Башҡорт теле дәрестәрендә инновацион алымдар ҡулланыу – заман табы. 
В.А.Сухамлинский:  “Дәрес – ҡыҙыҡһыныусанлыҡ һәм әхлаҡи инаныуҙар факелын тоҡандырыусы осҡон”, - тигән. Уны ҡабыҙыу, балала телгә ҡыҙыҡһынып, теләк менән өйрәнеү өсөн уҡытыусыға һәр дәресендә ғәжәпләнеү, һоҡланыу тойғолары уятырлыҡ заманса технологиялар, уҡытыу методтары ҡулланырға тура килә.

Ф.Н. Сынбулатова әйтеүенсә, яңы стандарт шарттарын индереү – көтөлмөгөн хәл түгел. Беҙ инде күптән “ үҫтереүсе уҡытыу” системаһы буйынса эшләйбеҙ. Ә яңы стандарттарҙың нигеҙендә бөтә донъяға билдәле Д.Б.Элбеонин, В.В.Давыдов, Л.С.Выготский, Л.В.Занков хеҙмәттәре ята.

Һәр дәресте үҫтереүсе һәм проблемалы итеп уҡытыуға  ынтылыу зарур. Комьютер, проект, уйын, үҫтереүсе технологиялар ҡулланылған дәрестәр бик ҡыҙыҡлы һәм һөҙөмтәле үтә. Бындай технологиялар яңы стандарт талаптарын ҡәнәғәтләндерә:

* балаға фекерләү, ижад итеү,  аралашыу өсөн шарттар тыуҙыра;
* уҡыусыларҙы бәләкәй асыштар яһарға этәрә; 
* хеҙмәттәшлек итеү, аралашыу мәҙәниәте ҡағиҙәләрен нығыта;
* танып белеү эшмәкәрлеген әүҙемләштерә;
* бала үҙ фекерен башҡортса ҡурҡмай әйтергә, алған белемен практикала ( киләсәк тормошта) ҡулланырға, үҙ эшенә баһа бирергә өйрәнә.

Уҡыусылар алдында ситуация тыуҙырыу һәм уның сиселеше уҡыусылар алдында бәләкән генә “кәңәшмә”не хәтерләтә. “Кәңәшмә”нең әһәмиәте баһалап бөткөһөҙ. Балалар тел өлкәһендәге күҙәтеүҙәренә, тәжрибәләренә таянып, уҡыу мәсьәләһен сисеүгә йүнәлеш ала, процесс барышында үҙ ҡарашын яҡларға баҙнат итә, Уҡытуысының хәуплауы, ҡеүәтләүе ярҙамында фекерен өлөшләтә йәки тулыһынсаәйтеү мөмкинлегенә ирешә. “Башҡалар ниәйтер?”, “Бүтәндәрҙең фекере нисегерәк?” кеңек һорауҙар уҡыусының күңелендә ҡыҙыҡһыныу тыуҙыра. Тимәк, ул етди уҡыу эшмәкәрлегенә йәлеп ителә, үҙ фекрен ҡурҡмай әйтергә өйрәнә.
Уҡыу мәсьәләһе яңы тема барышында тыуа. Дәрестең был этабында ла уҡытыусы ойоштороусы ролендә, уҡыусы – күҙәтә, сағыштыра, төркәмләй, анализлай, һығымта яһай.

Дәрестә эште парлашып йәки төркәмдәрҙә эшләү уҡыусының уҡыу эшмәкәрлеген әүҙемләштерә, һөҙөмтәлерәк итә. Бындай эш процесында баҙнатһыҙыраҡ, шымыраҡ балалар ҙа үҙенән-үҙе эшкә ылыға. Ҡыйыу, әүҙем балалар етәкселек сифаттарын үҫтерә.
Төркәмдә эшләгән ваҡытта балар эш барышын күҙәтә, бер-береһе менән мөгәлләмә иткәндә килеп тыуған етешһеҙлектәрҙе күҙәтә, хеҙмәттәшлек, аралашыу мәҙәниәте ҡағиҙәләрен иҫенә төшөрә. Эшмәкәрлек процесында тыуған ситуацияларҙан, сетерекле хәлдәрҙән сығыу, проблемаларҙы хәл итеү, икәү-ара мөнәсәбәттәрҙе көйләү – барыһы ла уҡыусының үҙ өҫтөндә була. Эш барышында кеше психологияһын аңлап эш итеү, мөнәсәбәт ҡора белеү кеүек ыңғай сифаттар формалаша. Был тәжрибә мәктәпте тамамлап, үҙ-аллы тормош юлына баҫҡас, бигерәк тә кәрәк. Бала уҡыу процесында әүҙем аралашырға, эшлекле сифаттарға эйә булырға өйрәнә һәм шәхес булырға әҙерләнә. Уҡытыусы оҫта дирижер кеүек, ошо процесс менән еткселек итә, һөҙөмтәлә, уҡыусы дәрестә ҡуйылған теоретик төшөнсәне үҙе асыҡлауға, яҡтыртыуға ирешә. 
Иғтибарға слайдтағы бер нисә дәрес фрагментын алып  үтәйек.

1. Бөгөнгө дәрестә нимәләр эшләрбеҙ? Ошо һүрәттәргә ҡарап, һорауға яуап табығыҙ. 
( Яуап: дәрестә яҙырбыҙ, уҡырбыҙ, уйнарға ла өлгөрөрбөҙ.)

2. Дәрестең темаһы йомаҡта йәшеренгән. Дөрөҫ тапһағыҙ, бөгөнгө теманы белербеҙ. 
3. Ребусты сисһәк, ниндәй һүҙ уҡырбыҙ? (Алмаш)

4. Рефлексив анализ. 

 Зөһрәгә әсәһе [image: image5.jpg]


 алды. 

Атаһы [image: image6.jpg]


 бүләк итте.
Зөһрә [image: image7.jpg]

 бик бөхтә тота.
Шулай итеп, яңы быуын стандарттары шарттарында башҡорт теле дәрестәрендә уҡыусы шәхси эшмәкәрлеген үҫтерә, танып белеү ( өйрәнеү, белем алыу) һәм логик эшмәкәрлеген формалаштыра; проблеманы ҡуя һәм хәл итергә өйрәнә; коммуникатив эшмәкәрлеген (социаль компитентлыҡ) камиллаштыра; тыуған илен, телен яратҡан, милләтенең киләсәген ҡайғыртҡан шәхес булып тәрбиәләнә.

Яңы стандарт шарттарында контроль-диагностика техникаһы ла икенсерәк.Уҡыу уңыштарын баһалау технологияһы Д.Д.Данилов хеҙмәттәрендә сағылыш таба. Ғалимдың коцепцияһы буйынса, традицион биш баллы система бөгөнгө көн талаптарына яуап бирмәй. Бөтәбеҙгә билдәле булған класс журналынан баш тартмайҙар, ләкин дөйөм баһалау комплекслы (предмет, метапредмет, шәхси һөҙөмтәләр буйынса) буласаҡ.
Башҡорт теле дәрестәрендә алған белемдәрен баһалауҙа ойоштороу өсөн һәр баланың портфолиоһы булдырыла. Унда үтелгән лексик, грамматик темалар буйынса диагностик карталарҙа баһалар ҡуйыла. Шулай уҡ был портфолиола уҡыусыларҙың проект һәм ижәди эштәре туплана. Мәктәп эсендә ойошторолған конкурстар һөҙөмтәләре, фотоһүрәттәр туплана. Портфолио ата-әсәләр менән һөйләшеп, кәңәшләшеп эшләнә. Йыл аҙағында уҡыусыларҙың универсаль эшмәкәрлеген тикшереү өсөн диагностика эше төҙөлә. Уларҙың да һөҙөмтәләре портфолиоға ҡуйыла бара.

Әлбиттә, иртәгәнән башлап Д.Д.Данилов принциптарын тормошҡа ашырыу мөмкин түгел, сөнки уҡытыусыларға уҡыусыларҙың уңыштарын яңыса баһалау технологияһын үҙләштереү бик ауыр. Ләкин ҡайһы бер алымдарҙы бөгөндән башҡорт теле дәрестәрендә ҡулланырға мөмкин.
Шулай итеп, башҡорт телен һәм әҙәбиәтен уҡытыуҙа яңы, заманса технологиялар ҡулланыу уҡытыу сифатын күтәрергә ярҙам итер, уҡыусыларҙың үҙ алдына эшләү һәләтен үҫтерер, үҙ-үҙенә ышанысын, фәнде өйрәнеүгә ҡыҙыҡһыныуын  уятыр һәм тыуған илен яратҡан, уның киләсәген ҡайғыртыусы шәхес тәрбиәләр, ә иң мөһиме - башҡорт теле башҡа фәндәр араһында үҙенең бәҫен күтәрер, уҡытыусылар ҙа үҙҙәрен белемле, яңылыҡҡа ынтылыусы, ышаныслы, һәләтле шәхес итеп танытыр тип ышанғы килә. 
II. Дәресте заманса төҙөү методикаһы хаҡында
Дәрестең методик йөкмәткеһе
Дәрес белем биреүҙең төп ойоштороусы формаһы булып тора. Темаларҙың башланғыс кластан ығарыға тиклем тәрәнәйтеп өйрәнелеүе, этаптарҙың бер-береһенә үрелеп килеүе дәресте тығыҙ бәйләнешле итә.

Хәҙерге методик әҙәбиәттә һәр дәрестә эҙмә-эҙлекле эшмәкәрлек ойоштороу кәрәклеге һыҙыҡ өҫтөнә алына: уҡытыусы шәхесенең үҫеше нигеҙендә универсаль уҡыу эшмәкәрлеген үҙләштереү ята. Уҡыусыларҙың эшмәкәрлеген ойоштороу өсөн шарттар тыуҙырыу уҡытыусы алдындағы төп педагогик маҡсатты тәшкил итә.

	Уҡытыусы эшмәкәрлеге
	Уҡыусы эшмәкәрлеге

	Маҡсат
	Бурыс
	Маҡсат
	Бурыс

	Нимәгә өйрәнергә?
	Белем биреүҙең йөкмәткеһен яңыртыу
	Нимәгә өйрәнергә? (нимне үҙләштерергә?)
	Белем алыу, күнекмәләр булдырыу маҡсатында уҡытыусының үҙаллы эшмәкәрлеге

	Ни өсөн уҡытырға?
	Белем биреү ҡиммәттәре
	Ни өсөн уҡырға?
	Үҙ аллы эшмәкәрлектең уҡыусыны үҫтереүе һәм уның ошо үҫеште (үҙгәреште) аңлауы

	Нисек өйрәтергә?
	Белем биреү технологияларын яңыртыу
	Нисек уҡырға? (белем алырға?)
	Таныш булғанды әлегә тиклем таныш булмаған менән сағыштырып, уҡыу мәсьәләһен билдәләй белеү

	
	
	Дөрөҫ эшләнемме?
	Үтәлгән эштәрҙең дөрөҫ йә дөрөҫ түгеллеген билдәләү 

	
	
	Яҡшы эшләнемме? Таҡы ла яҡшыраҡ эшләргә мөмкин инеме?
	Башҡарылған эшкә баһа биреү, үҙ-үҙеңде тикшереү


Традицион методика менән яңы станларттарға ярашлы дәресте сағыштырып, алған белемдең һөҙөмтәлелеген түбәндәге таблица ярҙамында күрһәтергә мөмкин.

Дәрестең методик йөкмәткеһе
	Мәғлүмәтте (белемде) ҡабул итеү
	Һүҙ (әңгәмә) ярҙамында
	Күргәҙмәлек ярҙамында
	Ғәмәли (практик) рәүештә

	Уҡыусы эшмәкәрлеге
	Ишетә
	Күрә
	Үҙе эшләй, таба

	Һөҙөмтә
	10-20%
	50%
	90%


Коммуникативлыҡ, уҡыу процессын индивидуалләштереү, ситуативлыҡ, яңылыҡтар индереү заманса башҡорт теле дәресенең төп методик талаптары булып тора.

Коммуникативлыҡ. Кешене сит телдә һөйләштерергә өйрәтеү өсөн, уға аралашыу шарттары тыуҙырыу мотлаҡ. Аралашыу процессын оҡшатып, уҡыусыларҙың белгән төшөнсәләренә, реаль тормошҡа таянып, төрлө ситуациялар тыуҙырыу дәрес маҡсатына ирешергә ярҙам итә. Күпселек ваҡытты телмәр үҫтереүҙең практик өлөшөнә бирергә кәрәк. Һәр дәрес ниндәйҙер конкрет практик мәсьәләләрҙе хәл итергә һәм уҡыусыны ҡуйылған маҡсатҡа яҡынлаштырырға тейеш. Уҡытыусы ғына түгел, уҡыусылар ҙа дәрес аҙағында ниндәй күнекмәләргә эйә булырға тейешлеген күҙалларға бурыслы. Әлбиттә, рус мәктәбендә башҡорт телендә аралашыу өсөн мотивация тыуҙырыуы ауыр, сөнки күпселек уҡыусылар аралашыу кәрәкмәй тип иҫәпләй. Шуға күрә дәрестәрҙең кимәле уҡыутыусының өйрәнеүе өсөн кәрәкле фразаларҙы һайлай белеүенән тора. Көндәлек тормошта ҡулланылмаған һүҙҙәргә, фразаларға өйрәтеүҙән тыйылырға кәрәк.

Индивидуалләштереү. Тормошта бер кешене ниндәйҙер хәл-ваҡыға тетрәндереүе, үҙ фекерен әйтергә этәреүе, икенсе кешене битараф ҡалдырыуы мөмкин.Барыһы ла кешенең шәхси үҙенсәлегенә бәйле. Уҡыусыны телмәр үҙенсәлегенә өйрәткәндә лә шәхси үҙенсәлектәрҙе иҫәпкә алмайынса булмай. Шуға ла уҡытыусыға балаларҙың ҡыҙыҡһыныуҙарын, холоҡтарын, үҙ-ара мөнәсәбәттәрен,тәжрибәләрен, хыял-теләктәрен һәм башҡа күп факторҙарҙы өйрәнергә тура килә. Мәғлүмәттәрҙе генә белеү аҙ, уларҙы эш төрҙәрен һайлағанда дөрөҫ ҡулланыу ҙа мөһим. Белемдең йөкмәткеһе генә түгел, хатта бер үк алымдар уҡыусыға төрлөсә тәьҫир итә. Мәҫәлән, әгәр уҡыусылар бер-береһенә ҡарата ыңғай мәнәсәбәттә булмаһа, уларға бер паҙа эшләргә тәҡдим итеү ыңғай һөҙөмтә бирмәй. 
Индивидуаль эш төрҙәрен өй эше итеп биреү күпкә отошлораҡ. Өйгә эштең эстәлеге менән таныш булмағанлыҡтан, мәғлүмәт яуап биреүсегә лә,тыңлаусыларға ла ҡыҙыҡлы була. Уҡырға өйрәткәндә ләиндивидуалләштереү өсөн сикһеҙ киңлектәр асыла. Бында, һөйләргә өйрәткәндәге кеүек, таратыу өсөн өҫтәлмә материалдар булдырыу мотлаҡ.
Ситуативлыҡ (осраҡлылыҡ) бөтә темаларҙың  уҡыусы һәм уҡытыусы, уҡыусы һәм башҡа уҡыусылар, араһындағы мөнәсәбәттәргә ҡағылышлы булыуын талап итә. Ул үҙ-ара мөнәсәбәттәр һәм әйтелгән фразаларҙың тура килеүенән ғибәрәт. Ситуативлыҡ, дәрестең методик йөкмәткеһенең компаненты булараҡ, түбәндәге ҡағиҙәләрҙе билдәләй:

· дәрестә тик аралашыусыларҙың үҙ-ара мөнәсәбәттәре нигеҙендә генә аралашыу ситуацияһы барлыҡҡа килә;

· әйтелгән һәр фраза ситуатив була,йәғни аралашыусыларҙың үҙ-ара мөнәсәбәттәренә ҡағыла;

· ситуативлыҡ телмәр оҫталығын үҫтереүҙә генә түге, әкүнекмәләр формалашыуында, йәғни лексик, грамматик әҙерлек күнегеүҙәрендә лә ҡулланыла.
Яңылыҡ. Ситтелде диалог, текс ятлап ҡына өйрәнеп булмайИкесе – көсөргәнешһеҙихәтерҙә ҡалдырыу  (непроизвольное запоминание) юлы бар. Бындай осраҡта уҡыусы материалды (тексты, диалогты) ятларға, иҫтә ҡалдырырға. Тигән күрһәтмә алмай, материал (һүҙ, текс, диалог) менән эшләү һөҙөмтәһендә иҫендә ҡалдыра. Яңылыҡ принцыбы телмәрситуацияларының һәр ваҡыт вариатив рәүештә алмашынып тороуын, яңы ситуация барлыҡҡа килгәндә уҡыусының диалог ҡора белеү оҫталығынкүҙ уңында тота. Дәрестәрҙә термәр ситуацияларының вариатив формаларын анализлау, телмәр ситуацияларындаһәр ваҡыт бер компаненттыикенсеһе менән алмаштырыу (аралашыусылар һанын, ваҡиғалар теҙмәһен, аралашыусыларҙың мөнәсәбәттәре үҙгәреүен һ.б.)  уҡыусыларҙың телмәрен үҫтереүгә ҙур йоғонто яһай. Былар барыһы ла уҡыусыға реаль (тормошсан) шарттарҙа һөйләшергә мөмкинлек бирә, сөнки аралашыу үҙе ошо компаненттарҙың алмашыуынан ғибәрәт. Яңылыҡ, башҡорт теле дәрестәренең методик эстәлегенең компаненты булараҡ, уғыусылар ҡыҙыҡһыныуын үҫтереүсе төп фактор булып тора. Бында иһә уҡыу-уҡытыу материалдары эстәлегенең, ғөмүмән, уҡыу-уыҡтыу процесы элементтарының яңылығы күҙ уңында тотола. 

Һәр дәрес конкрет мәсьәләләрҙе хәл итеү нигеҙендә пракитик, тәрбиәүи, үҫтереүсе, белем биреү маҡсаттарына ирешергә мөмкинлек бирә. Шуға ла уҡытыусы эште дәрес маҡсатын билдәләүҙән башларға тейеш:
*Яңы лексиканы үҙләштереү (һүҙҙәр билдәләнә);
*диалогик текты тыңлап аңлау һәләттәрен үҫтереү (текст билдәләнә);

*уҡыусыларҙың бәйләүестәр тураһында белемдәрен системаға һалыу ( бәйләүестәр һанала);
*уҡыусыларҙы үҙ-аллы уҡырға һәм уҡыған текст буйынса план төҙөргә өйрәтеү;

*үҙ фекерҙәрен әйтергә өйрәтеү;

*алдан күҙаллауға нигеҙләнеп текст уҡыу һ.б.
Материалды практик үҙләштереү генә маҡсатҡа ирешергә мөмкинлек бирә. Мәҫәлән, башҡорт телендәге телмәр этикетын үҙләштереү: танышыу, иҫәнләшеү, рәхмәт әйтеү уҡыусыларҙы тәртипле, итәғәтле булырға өйрәтә, тәрбиәләй. Республика тормошоноң төрлө яҡтарын яҡтыртҡан текстар уҡыусыларҙың донъяна танып белеү даирәһен киңәйтә, белем биреү маҡсатына ирешергә ярҙам итә. 
Уҡырға өйрәткәндә уҡыусыларға дәрес маҡсатын еткреү мөһим, сөнки улар ошо маҡсаттарҙы ҡабул итергә, иғтибарын телде телмәр эшмәкәрлегендә ҡулланыуға йүнәлтергә тейеш. Мәҫәлән, “Беҙ бөгөн ял көнөн нисек үткәреүегеҙ тураһында һөйләшәсәкбеҙ” йәки “Беҙ бөгөн билдәле башҡорт яҙыусыһы әҫәре менән танышасаҡбыҙ”. Маҡсатты конкретлаштырыу мөһим, “Бөгөн башҡорт телендә ризалыҡты нисек белдерергә мөмкин булыуын беләсәкбеҙ”. Маҡсат ҡуйғанда, уҡыусыларҙың йәш үҙенсәлектәрен иҫәпкә алырға, йәғни уларҙың йәшенә тура килгән маҡсаттарҙы ҡуйырға кәрәк. 

Дәрестең мөһим компанентттарының (өлөштәренең) береһе – йомғаҡлау. 
Уҡыусылар үҙҙәре дәрестә нимәгә өйрәнеүҙәрен күрергә, үҙ эшмәкәрлегенә баһа бирергә, дәрестән тыш үҙ-аллы эшкә психологик яҡтан әҙер булырға тейеш. Дәрестең йомғаҡлау өлөшөн уйын формаһында үткәреү отошло: һүҙҙе билдәләү, үҙләштерелгән һүҙҙәргә рифма табыу, понтамима күрһәтеү (уҡыусылар күргәндәрен грамматик материалдарға таянып һүрәтләргә тейеш).
Дәрес йөкмәткеһенә талаптар түбәндәгеләрҙе үҙ эсенә ала:
*бирелгән материалдарҙың мөһимлеге (эстәлек доминантаһы);
*дәрестәге алымдар һәм күнегеүҙәрҙең дәрес маҡсаты менән ярашыуы (дәрес маҡсатына тап килеүе);
*яңы материалды үҙләштереп нығытыу һәм телмәрҙә ҡулланыуҙың дөрөҫ бүленеше (соотношение).

Дәрестә ҡулланылған миҫалдар – ул аралашыуҙың өлөштәре (фрагмент), шуға күрә улар уҡыусы шәхесе һәм уҡытыусы менән  тығыҙ бәйләнергә тейеш. Телмәрҙә уҡыусыларҙың тормош тәжрибәһен ҡулланыу шулай уҡ белем алыуға мотивация булып тора. 
Башҡорт теле дәресенең төҙөлөшө.

Дәрес төҙөлөшөнөң һығылмалы булыуы уҡыу этабы, дәрес урыны, ҡуйылған маҡсаттар менән билдәләнә. Дәрес төҙөлөшөндә инвариант, йәғни даими ҡулланылған һәм вариатив моменттар булырға тейеш. Һәр дәрес төҙөлөшөнә дәрес башы, төп өлөш һәм йомғаҡлау инә.

Дәрес башы, йәғни ойоштороу тиҙ темпта үтә, уға 3 – 5 минут бүленә. Уҡытыусының сәләмләүе, дәрестең бурыстарын һәм маҡсаттарын билдәләү, телде шымартыу өсөн күнегеү – былар барыһы ла дәрестең тәүге этабын тәшкил итә. Уҡытыусының уҡыусылар менән иҫәнләшеүе төрлөсә була: тәбрикләү менән туранан-тура тел шымартыуға күсергә мөмкин.

Мәҫәлән:
· һаумыһығыҙ!

· Һаумы, ҡояш! Һаумы, дуҫым! Һаумыһығыҙ, уҡытыусым! 

Телде шымартыу күнегеүе дәрестә аралашыу мөхитен булдыра, дәрестең төп өлөшөнә талғын ғына күсеү сараһы булып тора. Дәрес башындағы телде өйрәнеүгә мотивация тыуҙырыусы күнегеүҙәр яңы темаға “күпер” ролен үтәй. Уйын формаһында үткәрелгән ябай күнегеүҙәр уҡыусыларҙы башҡортса һөйләшергә, иптәштәре менән аралашырғә этәрә. 
“Танышыу” уйыны. Бер үк һорау уҡыусыға бер нисә тапҡыр бирелә. Мәҫәлән: “Һин кем?” тигән һорауға уҡысы төрлөсә яуап ҡайтара: “Мин - малай”; “Мин - азамат”, “Мин – ағай”, “Мин – III класс уҡыусыһы”, Мин – Серафим мәктәбе уҡыусыһы” .

“Кем ул?” уйыны. Уҡыусыларҙың бер өлөшө күңелле бейеү көйө аҫтында парталар эргәһенән үтә. Көй туҡтағас, улар үҙенә яҡын торған бала тураһында нимә белеүен һөйләй.

“Интервью” уйыны. Уҡыусы алдан бер нисә көн эсендә үҙенең класташы тураһында мөмкин тиклем күберәк мәғлүмәт туплай (уның ғаиләһе, нимә менән ҡыҙыҡһыныуы, холҡо, теге йәки был һорауға фекере). Интервью өсөн һорауҙарҙы уғыусылар үҙҙәре төҙөй, һөҙөмтәһе менән башҡаларҙы таныштыра.

Дәрес башын планлаштырыуҙың икесе моменты – дәрестең темаһы, ҡуйылған бурыстар һәм маҡсаттар менән таныштырыу. Уҡытыусы дәрес башында үткәрелгән эш төрҙәре аша теманы уҡыусыларҙың үҙҙәренән әйттерһә, белем алыуға мотивация ла, ынтылыш та булдырыла. Был этапта уҡытыусы таҡтаны ла нәтижәле ҡуллана ала. Таҡтаның өҫкө өлөшөнә уртаға – дата, тема; һул яҡ өлөшөнә - дәрестә үтеләсәк темаға ҡағылышлы таныш һүҙҙәр, уң яҡҡа яңы һүҙҙәр ( уларҙы алдан яҙып ҡуйырға ла, дәрес барышында яҙып барырға ла мөмкин) яҙыла. Таҡтаның аҫҡы өлөшөн күргәҙмә материалдар өсөн ҡулланырға була. Дәрестең ойошҡан рәүештә башланыуы уның башҡа этаптарына ла тәьҫир итә. 
Төп өлөш дәрестә мөһим урынды биләй. Тәүге этапта үткәрелгән эш төрҙәре төп өлөшкә күсеүҙе еңеләйтергә тейеш. Тап ошо этапта уҡыусылар яңы белем ала, телмәрен байыта, алған белемдәрен практикала ҡуллана, нығыта. Телмәр үҫтереүҙең бөтә төрҙәре (тыңлап аңлау – аудирование, һөйләү, уҡыу һәм яҙыу) бер-береһен тулыландырып, әүҙем һүҙлек базаһын булдыра. 
Ғәҙәттә, был этапта түбәндәге эш төрҙәре ҡулланыла:

* диалог төҙөү;
* текст өҫтөндә эш (тыңлап аңлау, уҡыу, һөйләү, яҙыу);
* тәржемә итеү;
* һүрәттәр менән эшләү;
* яңы текстар төҙөү;
* ролләп уҡыу, инценировкалар ҡуйыу;
* грамматик материал менән эшләү һ.б.

Һығымта яһау дәрестең йомғаҡлау өлөшөн тәшкил итә, йәғни уҡыусылар үҙҙәре һығымта яһап, дәресә ҡуйған маҡсаттарға ирешә алыу-алмауын билдәләй Шулай уҡ уҡытыусы тарафынан аңлатылып, өйгә эш биреү; уҡыусыларға баһаларҙы әйтеү ҙә һуңғы этапҡа инә. Йомғаҡлауҙа һығымтаны уҡыусыларҙың үҙҙәренән әйттереү ҙә белемдең нәтижәлеген күтәрә. Был этапта тиҙәйткес, шиғыр, йыр өйрәнергә мөмкин, улар тиҙ хәтерҙә ҡала. Киләһе дәрестә ниҙәр эшләүҙе проектлау ҙа ыңғай һөҙөмтә бирә.

Яңы быуын Федераль дәүләт белем биреү стандарттарына ярашлы, бөтөн фәндәр буйынса дәрестәрҙә комьютерҙар әүҙем ҡулланылырға тейеш.Бындай дәрестең теоретик нигеҙен ентеклерәк ҡарайыҡ. Дәресте планлаштырғанда дидактик материалдар, методик бурыс һәм ойоштороу этабынуйларға, әҙерлек мәлендә ошо факторҙарҙы күҙ алдында тоторға кәрәк:
1) Методик маҡсатҡа ярашлы дәрес төрө (яңы теманы аңлатыу, нығытыу, үткән теманы йомғаҡлау, белемде тикшереү һ.б.);

2) Уҡыусылар һаны һәм компьютерҙар һаны;

3) Уҡыусыларҙың компьютерҙа эшләүенә ҡарата гигиена талаптары. Санитар ҡағиҙәләр һәм нормалар буйынса, компьютерҙа өҙлөкһөҙ эшләү ваҡыты түбәндәгесә:

	Кластар
	Эшләү ваҡыты

	V-VI
	15 минут

	VII
	20 минуттан да күп түгел

	VIII-IX
	25 минут

	X-XI
	1- се дәрестә -  30 минут,

2 – се дәрестә - 20 минут


Компьютер ҡулланылған дәрестәр һаны аҙнаһына алты сәғәттән артырға тейеш түгел. Уға телетапшырыу, кинофильм, видиофильм ҡулланылған дәрестәр ҙә инә. Яңы төрҙәге дәрестәрҙе үткәргәндә кластың әҙерлек кимәлен иҫәпкә алырға кәрәк. Уҡыусыларҙың белем кимәлем төрлө булһа, класс шартлы рәүештә көслө, уртаса, йомшаҡ белгән уҡыусылар төркөмөнә бүленә һәм һәр төркәм өсөн айырым уҡыу бурыстары билдәләнә. 

Уҡыусыларҙың уҡыу эшмәкәрлегенә әҙерлеге лә мөһим роль уйнай. Уҡыусылар компюңьютер программалары менән эшләүҙе ни тиклем яҡшы белһә, дәрестең темпы һәм уңышы шул тиклем юғарыраҡ була.

Дәрестә компьютери ҡулланыуҙың иң файҙалы яғы шунда: һәр уҡыусы компьютер программаһы менән үҙенә уңайлы темпта эшләй ала. Традицион дәрес ваҡытында 

Уҡытысы дәрестең һәр этабына билдәле бер ваҡыт бүлә. 

Компьютер программаһы менән эшләгәндә традицион эш дәфтәренең әһәмиәтен дә оноторға ярамай. Яңы теманы программа ярҙамында өйрәнгәндә кәрәкле билдәләмәләрҙе, ҡағиҙәләрҙе дәфтәргә күсереү мотлаҡ. 
Компьютер ярҙамындағы дәрестәрҙе йыш үткәрергә ярамай, сөнки уҡыусыларҙың аңында башҡорт теле буйынса айырым ҡағиҙә компьютер кнопкалары йәки экрандағы экрандағы әҙер схемаларға бәйле нығынасаҡ. Уҡыусы яҙма эштә ҡағиҙәне компьютерһыҙ ҡуллана алмаясаҡ, йәнле телмәр ситуацияһында шулай уҡ юғалып ҡаласаҡ. Әгәр бала компьютер ярҙамында, дәреслектән уҡып, уҡытыусының аңлатыуы аша үҙләштергән ҡағиҙәне оҫта ҡулланып, күңелендәге хис-тойғоно, башындағы фекерҙәрҙе ҡағыҙға төшөрә ала икән, педагог үҙ маҡсатына иреште, тип әйтергә мөмкин.

Дәресте компьютер ярҙамында уңышлы үткәреү өсөн дидактик, методологик һәм ойоштороу бурыстарының үтәлеүе мөһим. Уҡыу материалдары, конкрет өйрәтеү өйрәтеү программаһы һәм апаратура дидактик сығанағтарҙы тәшкил итә. Теманы аңлатыуҙа, дәрестең һөҙөмтәләрен анализлауҙа һәм маҡсат ҡуйыуҙа компьютерҙы ҡулланыу методттарын билдәләү – методик бурыс булып тора. 
Теманы үҙләштереү кимәлен тестар ярҙамында тикшергәндә яңы төр дәрестәрҙең етешһеҙлеге күренә, сөнки теста яуаптар өсөн әҙер һөйләмдәр бирелә, уҡыусы һөйләмдәге һөйләмдәр тәртибе тураһында уйламай. Шуға күрә тикшереүҙең тест формаһы менән үтә мауығырға ярамай. Әммә балаларҙың ҡайһы бер төркөмдәре өсөн бындай эш бик уңайлы. Мәҫәлән, “йомшаҡ” уҡыусылар ябай ғына тесты дөрөҫ эшләһә лә, уларҙа үҙҙәренә ҡарата ихтирам уяна.

Ләкин программа менән эшләгәндә ҡайһы балаларҙың аңғармаҫтан кәрәкмәгән клавишаға баҫып йәки клавиатура регистрын алмаштырырға онотоп, ғәҙәти хаталар менән бер рәттән, техник хата ебәреүе мөмкин. Ошо ваҡытта уҡытыусының кәңәше, йылы һүҙе, ҡарашы уҡыусының эшен баһалауҙа ҙур роль уйнай.
Үтелгән материалдарҙы ҡабатлау һәм йомғаҡлау дәрестәрендә компьютер ҡулланыу яҡшы һөҙөмтәләр бирә.

Дәрес типтары.

Дәрестең үҙенсәлеге һәм сифаты уның маҡсаттарына, йөкмәикеһенә, үткәреү методикаһына, мәктәптең, уҡытыусының һәм уҡыусыларҙың үҙенсәлектәренә бәйләнгән. дәрестәрҙең дөйөм һыҙаттарын билдәләү өсөн уларҙы классификациялау мөһим. Федераль дөйөм белем биреү стандарттарына ярашлы, ниндәй маҡсатҡа йүнәлтелеүенә һәм ниндәй һөҙөмтәләргә ирешергә маҡсат ҡуйыуына ҡарап, дәрестәр түбәндәге типтарға бүленә: 
-яңы белем менән таныштырыу;

-предмет буйынса белемде ҡулланыу;

-һығымта яһау һәм системаға һалыу;

-ҡабатлау;

-контроль (тикшереү дәресе);

-коррекцион (төҙәтеү);

-ҡатнаш;

-уҡыу экскурсияһы;

-проекттар эшләү һәм практика дәрестәре.

Хәҙерге методика фәне, дәрестәрҙең типологияһы менән бер рәттән, дәрестең структураһына ла ҙур иғтибар бүлә. Дәрестең структураһы – уның бөтөнлөгөн тәьмин итеүсе бөтә элементтарҙың берләшмәһе. Дәрестең өлөштәре бер-береһе менән тығыҙ бәйләнә һәм билдәле тәртиптә эҙмә-эҙлекле төҙөлә. Дәрестең структураһы ҡуйылған маҡсаттарға, өйрәнеләсәк материалдың йөкмәткеһенә, уҡытыу методтары һәм алымдарына, уҡыусыларҙың белем һәм үҫеш кимәленә, уҡытыу  процесындадәрестең урынына бәйле. Дәрестәрҙең структураһы күп төрлә, уларҙы тапалған берҡалып буйынса ғына үткәрергә ярамай. Үрҙә һаналған факторҙарҙан тыш, дәрестең структураһына уҡытыусының ижади потенциалы ла, аныҡ класта билдәле шарттарҙа  эшләүе лә тәьҫир итә. Дәрестә ҡулланылған метод, алым, юлдарҙың төрлө бәйләнештә, тәртиптә килеүе мөмкин. Заманса дәрескә белемде үҙләштереү, синтез (тикшеренеү), ҡабатлау һәм нығытыу, үҙләштерелгәнде тикшереү, практикала ҡулланыу, үҙ аллы эш кеүек элементтарҙың  бер-береһенә бәйләнеп килеүе хас.
Яңы быуын Федераль белем биреү стандарттарына ярашлы, дәрестең яңы структураһында түбәндәге этаптарҙы билдәләргә була:

· белем һәм оҫталыҡты актуалләштереү;

· проблема ҡуйыу;

· гипотезалар тәҡдим итеү;

· проблеманы хәл итеү  өсөнкәрәкле белемде эҙләү;

· тәүге (беренсел) белемде нығытыу;

· алған белдемде проект эшмәкәрлегендә сағылдырыу.
Уҡыусыларҙың уҡыу эшмәкәрлеген ойоштороу
Дәрес барышында уҡытыусы балаларҙың эшмәкәрлеген төрлөсә ойоштора. Методик әҙәбиәттә уҡытыуҙы ойоштороуҙың дүрт формаһы билдәләнә: фронталь, төркәмдәрҙә уҡытыу, индивидуаль, коллектив уҡытыу.
Фронталь, төркәмләп һәм индивидуаль эш төрҙәре белемдеүҙләштереү һәмтәрбиәүи бурыстарҙы төрлөсә тормошҡа ашыра. Шуға ла уларҙы рациональ сиратларға, предметтың үҙенсәлектәренән сығып уйларға һәм һайларға,өйрәнеләсәк материалдың йөкмәткеһен, методтарын, кластың һәм һәр уҡыусының үҙенсәлектәрен иҫәпкә алырға кәрәк.

	Уҡытыуҙы ойоштороу формаһы
	Уҡытыу алымдары

	Фронталь уҡытыу
	Бөтә уҡыу материалы, мәғлүмәт уҡыусыларға бер үк ваҡытта телдән һәм күгәҙмәлек ярҙамында еткерелә. Балаларҙың белемде үҙләштереүе һорау-яуап ярҙамында асыҡлана.

	Төркөмдә (парҙарҙа) уҡытыу
	Дифференциацияланған биремдәр төркөмдәрҙә (парҙарҙа) эшләнә

	Индивидуаль уҡытыу
	Дәреслек менән эш , үҙ аллы һәм контрольэштәрҙе эшләү, таҡтала эшләү, алдан әҙерләнгә индивидуаль эштәр (доклад, реферат, белешмә, проект) башҡарыла

	Коллектив уҡытыу
	Бөтә класс бер үк бирем өҫтөндә эшләй


Дәрес пландары
Методикала өс төрлө планлаштырыу ҡаралған:

-календарь план, йәғни ярты йылға йәки уҡыу йылына төҙөлгән план;

-тематик план, йәғни перспеектив план;

-айырым дәрес планы.

Ниндәй генә төр план булмаһын, ул уҡыу материалының эҙмә-эҙлекле, билдәле бер ваҡыт арауығында үҙләштереүҙе күҙ уңында тота. Уҡытыу практикаһында календарь һәм тематик план бергә төҙөлә. 

Календарь-тематик план -  уҡытыусының предмет буйынса уҡыу йылына иҫәпләп төҙөлгән планы. Унда сәғәттәр һаны, телмәр үҫтереүи (лексик тема) буйынса предметтың методик йөкмәткеһе, граимматика буйынса материал күләме, уҡыусыларҙың телмәр күнекмәләренең һәм белеменең яҡынса кимәле, һәр дәрестә яҡынса үткәреү датаһы күрһәтелә. Календарь-тематик план программаның ваҡытында үтеү-үтмәүен контрольдә тоторға ярҙам итә. Яңы быуын Федераль дәүләт белем биреү стандарттарына ярашлы, был төр пландар предмет буйынса эш программаһы эсенә инеп китә. 
Дәрес планында дәрес барышы конкретлагтырыла һәм этаптарға бүлеп яҙыла. Дәрес планы – уҡытыусының эш документы.

Федераль дәүләт белем бирең стандарттарына ярашлы, дәрестең яҡынса схемаһын түбәндәгесә төҙөргә була:

- тема (тематик план буйынса);

- дәрестең маҡсаты (нигеҙле, билдәләнгән, планлаштырылған һөҙөмтә)  - ҡуйылған проблеманы хәл итеү;

- мотивация: эшмәкәрлек нимә өсөн тормошҡа ашырыла? Был эшмәкәрлек нгимә өсөн кәрәк?

- маҡсат: эшмәкәрлек нимәгә йүнәлтелә?

-практик өлөш: эшмәкәрлек нимүсек тормошҡа ашырыла?
Дөрөҫ ҡуйылған маҡсат проблеманы хәл итеүҙең ярты уңышын тәшкил итә.

Дәрестең бурыстары:

тәрбиәүи (шәхесте тәрбиәләү буйынса һөҙөмтәләр алыу) - ниндәйҙер сифат тәрбиәләү өсөн шарттар булдырыу;

үҫтереүсе бурыс ( метапредмет һөҙөмтәләр) – иғтибарҙы, фекерләүҙе, хәтерҙе, телмәрҙе, зиһенгә алыуҙы (аңлауҙы) үҫтереү;

белем биреү бурысы (предмет буйынса) – предмет буйынса белем, күнекмә, оҫталыҡҡа өйрәтеү.

Дәрес планы яҙыу формаһын уҡытыусы үҙе билдәләй. дәрес планында тема буйынса бөтә эш төрҙәре лә класс менән идара итеү ҙә сағылдырыла. 

Класс менән идәрә итеү – ул уҡыусыларҙың кабинетта нисек итеп урынлаштырыуын ( түңәрәк, ярым түңәрәк, бер-береһенә ҡаршы һ.б.) , үҙ-ара эш формаһын (төркөм, пар,команда, индивидуаль, фронталь) планлаштырыу. 

Шулай уҡ планда дидактик материалдар: карточкалар, күргәҙмәлелек, таратма материалдар, ял минуттары өсөн йыр, шиғыр, уйындар сағылыш табырға тейеш.

Дәрестең уңышлы үтеүе һәм ҡуйылған маҡсаттарға ирешеү уҡытыусының һәм уҡыусының бер-береһен аңлап эш итеүенә бәйле. Ә был, үҙ сиратында, дәрескә әҙерлек менән бәйле. Педагогик эш тәжрибәһе булмаған йәш уҡытыусыларға бигерәк тә дәрескә етди әҙерләнергә кәрәк. Уҡытыусы тәүҙә педагогик һәм методик әҙәбиәтте өйрәнергә, үҙ предметы буйынса уҡыу программаһы талаптарын белергә, дәреслектәр һәм уҡыу әсбаптары менән танышырға, алдынғы уҡытыусыларҙың тәжрибәһен өйрәнергә, үҙ тәжрибәһенә анализ яһарға, тематик план төҙөргә бурыслы. Башҡорт теле уҡытыусыһы шулай уҡ предмет буйынса I кластан XI класҡа тиклем программаны белергә, башҡа гуманитар фәндәр буйынса программалар менән танышырға тейеш. Һәр уҡытыусының дәрес планының булыуы молаҡ. Тәжрибәһе булмаған йәш педагогтың планы ентекле, күләмле, ә тәжрибәле уҡытыусының планы ҡыҫҡаса булыуы ла мөмкин. Дәрес планы ирекле формала яҙылһа ла, унда түбәндәге элементтар күрһәтелә:

дата; класс; дәрестең темаһы; маҡсаттары(уҡыусылар нимәгә өйрәнергә тейеш), бурыстары (ҡуйылған маҡсаттар нисек, ниндәй алымдар ярҙамында тормошҡа ашырыла), дәрес структураһының эҙмә-эҙлекле өлөштәре, ошо өлөштөр буйынса яҡынса ваҡыт бүленеше, уҡыу материалының йөкмәткеһе, һәр өлөштә уҡытыусыт һәм уҡыусыларҙыңэшмәкәрлеге төрҙәре, йыһаздар (күргәҙмә материал, техник саралар), әйгә эш материал. Дәресте мәғлүмәт менән саманан тыш тултырырға ярамай. Уның уңышы һәм һөҙөмтәһе уҡытыусының әҙерлеге менән генә түгел, ә уҡыусыларҙың дәрескә әҙер булыуы  һәм предметҡа ыңғай ҡарашы менән бәйле. Дәрес уҡыусыны кәрәкле, уның өсөн кәрәкле универсаль уҡыу эшмәкәрлегенә өйрәтергә тейеш. Алдағы дәрескә әҙерләнгәндә үтелгәндәрен анлизларға, артабан кәмселектәрҙе булдырмауҙы күҙ уңында тотоу   мөһим.
Дәрестең ысын баһаһы, уның һөҙөмтәһе – уҡыусыларҙың материалды үҙләштереү кимәле. Уҡыусы дәрес ваҡытында файҙалы белем үҙләштереп, уны киләсәк тормошонда ҡуллана ала икән, дәрес үҙ маҡсатына иреште, тип әйтергә була.
III.   Федераль белем биреү стандарттарына ярашлы заманса яңылыҡлы технологиялар ҡуллыныу
1. Грамматик төшөнсәне өйрәнеү барышында универсаль уҡыу эшмәкәрлеген формалаштырыу юлдары        
 II быуын федераль дәүләт дөйөм белем биреү стандартының төп положениеларының береһе – универсаль уҡыу эшмәкәрлеген формалаштырыу. Был термин уҡый белеүҙе, йәғни баланың яңы социаль тәжрибәне аңлы һәм актив рәүештә үҙләштереүе һөҙөмтәһендә үҙүҫешкә һәм үҙкамиллашыуға һәләтлеген аңлата. 
         Мәктәп шарттарында универсаль уҡыу эшмәкәрлеге – ул уҡыу-уҡытыу процесында уҡыусыларҙа белем алыуға ыңғай мотивация булдырыу аша яңы белем, күнекмә һәм компитенцияларҙы үҙ-аллы уңышлы үҙләштереү, йәғни уҡый белеү мөмкинлеген биреүсе дөйөмләштерелгән эшмәкәрлек.
         Универсаль уҡыу эшмәкәрлеген үҫтереү компитенцияһының теоретик методологик нигеҙҙәре булып түбәндәгеләр тора:

· илебеҙҙең киң билдәле психологтары Л.С.Выготский, А.Н.Леонтьев, П.Я.Гальперин, Д.Б.Эльконин һәм башҡалар тарафынан эшкәртелгән белемде үҙләштереүҙең төп психологик шарттарын һәм механизмын билдәләүсе, донъяның бөтөн картинаһын формалаштырыуҙың һәм уҡыусының уҡыу эшмәкәрлегенең дөйөм структураһын асып биреүсе мәҙәни-тарихи системалы-эшмәкәрлекле ҡараш;

· психологик йәштең структураһы һәм динамикаһы тураһындағы ( Л.С.Выготский) һәм бабаланың психик үҫешен осорҙарға бүлеп, шәхес үҫешенең, танып белеүҙең йәшкә бәйле психологик үҙенсәлектәрен билдәләүсе тәғлимәт (Д.Б.Эльконин).

        дөйөм белем биреү маҡсаттарына яуап биргән универсаль уҡыу эшмәкәрлеге төрҙәре дүрт блокка бүленә: 1) шәхси; 2) регулятив; 3) танып белеү; 4) коммуникатив.
Шәхси эшмәкәрлек уҡыусының мәғәнәүи-ҡиммәтле йүнәлеш алыуын ( мораль нормаларҙы белеү, үҙ ҡылыҡтарының дөйөм ҡабул ителгән этик принциптар менән тап килеү-килмәүен билдәләй алыу, ҡылыҡтың әхлаҡы аспектын айырыу)  һәм социаль рольдәрҙә, шәхес-ара мөнәсәбәттәрҙә дөрөҫ ориентирлашыуын тәьмин итә.
       Регулятив ( көйләүсе ) универсаль уҡыу эшмәкәрлегенә уҡыу процесын ойоштороу өсөн кәрәкле шарттар тыуҙырыусы эшмәкәрлек төрҙәре ҡарай:

· маҡсат ҡуйыу (элек өйрәнелгән һәм таныш булғанды таныш булмаған менән тап килтереп, сағыштырып, уҡыу мәсьәләһен билдәләй белеү);

· планлаштырыу ( төп һөҙөмтәне күҙ алдында тотоп, аралаш маҡсаттарҙың эҙмә-эҙлелеген асыҡлау; план төҙөү һәм эш төрҙәренең тәртибен билдәләү); 

· прогноз яһау ( һөҙөмтәне һәм белемде үҙләштереү кимәлен күҙаллау);
· контролләү (эшмәкәрлек ысулының һәм уның һөҙөмтәһенең билдәләгән эталонға тап килеү-килмәүен асыҡлау); 

· төҙәтмәләр индереү ( эталондан тайпылыштар булған осраҡта, планға һәм эшмәкәрлек ысулына өҫтәмәләр һәм төҙәтмәләр индереү);

· баһалау (таныш булғанды әлегәсә таныш булмағандан айыоа белеү; үҙләштерелгәндең сифатын һәм кимәлен билдәләй алыу);

· үҙ-үҙеңде көйләү ( ихтияр көсөңдө туплап, ауырлыҡтарҙы еңеп сығыу).

   Танып белеү блогына дөйөм уҡыу (өйрәнеү, белем алыу) эшмәкәрлеге, логик эшмәкәрлек, шулай уҡ проблеманы ҡуйыу һәм хәл итеү инә.

    Коммуникатив эшмәкәрлек социаль компитентлыҡты, аралашыусы һәм хеҙмәттәш партнерҙарыңдың позицияһын иҫәпкә ала, башҡа кешеләрҙе тыңлай һәм диалогҡа инә белеүҙә; проблемаларҙы коллектив менән хәл итеүҙә ҡатнашыуҙы, йәштәштәрең менән интеграциялашыуҙы; тиҫтерҙәрең һәм өлкәндәр менән продуктиы хеҙмәттәшлек ойоштора белеүҙе тәьмин итә. 

    Универсаль уҡыу эшмәкәрлегенең ҡарап үтелгән төрҙәре айырым-айырым түгел, ә уҡыу программаһындағы дисциплинаны үҙләштереү барышында комплекслы, системалы үҫтерергә тейеш.

    Тимәк, башҡорт теле дәрестәрендә уҡыусыларҙа туған телебеҙҙе өйрәнеүгә ыңғай мотивация тыуҙырыу, ата-бабаларыбыҙҙың изге мираҫын үҙләштереүгә тотороҡло ихтияж формалаштырыу өсөн универсаль уҡыу эшмәкәрлеген үҫтерергә, үҙ-аллы белем алыуға ынтылыш һәм теләк уятырға кәрәк. Сөнки милли телдәрҙе өйрәнеү ата-әсәләр һәм уҡыусылар ҡарамағына һәм теләгенә ҡалдырылған ҡатмарлы шарттарҙа тик уҡыу-уҡытыу сифатын юғары кимәлгә еткереү аша ғына телебеҙҙең, тимәк, халҡыбыҙҙың да, киләсәген ыңғай хәл итергә мөмкин.

    Был маҡсатта һәр дәрестә үҫтереүсе уҡыу-уҡытыу системаларында киң ҡулланылған уңыш сытуацияһы тыуҙырыу, уҡыусылар алдында еңеп сығыуҙан ҡәнәғәтләнеү алырлыҡ проблемалар ҡуйыу, тел күренештәрен сағыштырма анализлау, дөйөмләштереү, һығымтаоар аһау, модельдәр һәм һыҙмалр төҙөү кеүек метод һәм алымдар ҡулланып, бөтә класс менән, микротөркөмдәрҙә һәм парталағы ике уҡыусы араһында хеҙмәттәшлек ойошторола.

     Эшлекле аралашыу, фекер алышыуҙа кәрәкле булған шарттар тыуҙырыу өсөн грамматик төшөнсәләрҙе өйрәнеү күберәк бер партала ултырған уҡыусылар пары, ике парталағы дүрт уҡыусының микротөркөмөндә ойошторола. Бындай хеҙмәттәшлек процесында уҡыусылар бәхәсләшә, үҙ фекерен йөкмәткеле итепәйтеп бирә, дөрөҫлөгөөн теүәл һәм аныҡ итеп иҫбатлай, башҡаларҙың фекрен тыңларға өйрәнә, үҙенең һығымтаһы дөрөҫ булмаһа, иптәштәренекен ҡабул итергә мәжбүр була. Шулай итеп, универсаль уҡыу эшмәкәрлегенең төп компаненттары булған шәхси, регулятив һәм танып белеү эшмәкәрлеге үҫә, коммуникатив копитенция формалаша һәм уҡыусыла белем алыуға ыңғай мотивация уяна. 
2. Дәрестә мәғлүмәт технологияларын ҡулланыу
Йәмғиәт, фән һәм техниканың үҫеше мәғариф системаһы алдында заманса уҡытыу саралары ҡулланыу кәрәклеге бурысын ҡуя. Дәрестәрҙә ҡулайлы педагогик һәм психологик тикшеренеүҙәргә нигеҙләнгә заманса уҡытыу алымдары һәм ысулдары ҡулланыу – бөгөнгө көн талабы. 

Хәҙерге компьютерҙар һәм программалар иң ябай тестар, анимация, һүрәт төшөрөү, тауыш, фотография ярҙамында уҡытыу ситуациялары төҙөүгә киң мөмкинлектәр бирә. Башҡорт теле дәрестәрендә электрон дәреслектәр, электрон һүҙлектәр, интерактив таҡта ҡулланыу уҡытыусы алдында ғәйәт ҙур мөмкинлектәр аса. Уҡытыу уйындары һәм программалары эшләп сығарыу яңы һәм тиҙ үҫеүсе тармаҡҡа әйләнә. Ғөмүмән, методик әҙәбиәттә был йүнәлеште төрлөсә атайҙар: компьютер технологияһы, мәғлүмәт технологияһы, мәғлүмәти-аралашыу технологияһы, мультимедиа технологияһы. Нисек кенә исемләнмәһен, уҡытыусының эшмәкәрлеген ойоштороу өсөн дәрестә компьтер ҡулланыу күҙ уңында тотола.
Уҡытыу процесында компьютер ҡулланыу өлгөрөштөң сифатын күтәрергә лә ярҙам итә. Компьтер ҡулланылған дәрес менән генә сикләнмәй, уҡыусыларҙың өйөндә компьютерҙы үҙ-аллы ҡулланыу мөмкинлеген күҙ  уңында тоторға кәрәк. Компьтер ҡулланыуҙың шулай уҡ ыңғай һәм кире яҡтары бар. Уҡытыуҙа компьтер технологияларын ҡулланыуҙы инҡар итергә кәрәкмәй, ләкин компьютерлаштырыу менән артыҡ һәм урынһыҙ файҙаланыуға ла юл ҡуйырға ярамай.
Дәресте планлаштырғанда дидактик материалдар, методик бурыс һәм ойоштороу этабын ныҡлап уйларға, әҙерләнгәндә түбәндәгеләрҙе күҙ уңында тоторға кәрәк:

· методик маҡсатҡа ярашлы дәрес төрө (яңы тема аңлатыу, нығытыу, үткән теманы йомғаҡлау, белемде тикшереү һ.б.);
· уҡыусылар һәм компьютерҙар һаны;

· компьютерҙа эшләүгә гигиеник талаптар ( компьютерҙа эшләгәндән һуң күҙҙәр, умыртҡа һөйәге, муйындың һығылмалылығы өсөн гимнастика яһятыу);
· яңы төр эшмәкәрлегенә әҙерләк (компьтер программалары, “сысҡан”, клавиатура менән эшләү ысулдарын яҡшы белеү, дәрестең темпын һәм уңшын арттырыү сараһы).
Информацион технологиялар ҡулланылған дәрестәрҙә уҡыу матереалын балалар өсөн ҡыҙыҡлы һәм  уларҙың бөтә һиҙеү ағзалары менән (күреү, ишетеү, механик хәтер) ҡабул ителә. Компьютерҙы файҙаланыу буйынса дәрестәр ике төргә бүленә:

1) Компьютерҙы демонстратив тәртиптә ҡулланыу дәрестәре (был осраҡта уҡытыусы өҫтәлендә бер компьютер була, яңы материал аңлатҡанда уның ярҙамында күп мәғлүмәт бирергә, фото, порттар күргәҙмә материалдар кңрһәтергә мөмкин);
2) Компьютерҙы индивидуаль ҡулланыныу дәрестәре ( дәрес компьютер класында үткәрелә, комьютер һәр уҡыусы алдында була).

 Бындай дәрестәрҙә ошондай эш төрҙәре ҡулланырға мөмкин:

· электрон һүҙлек  файҙаланыу;

· һүрәт төшөрөү;

· һүҙҙәрҙеү һәм һөйләмдәрҙең моделдәрен төҙөү;

· мультимедия проетары ярҙамында лекция һөйләү;

· тестар ярҙамында үтелгәндәрҙе тикшереү;

· интерактив таҡта ҡулланыу.

Заманса технологияларҙы ҡулланыу белем биреү, уҡыу материалын өйрәнеҙең уңышын бермә-бер яҡшырта, фәнде тәрәнерәк өйрәнеү теләген уята, уҡыусының шәхси эшсәнлеген активлаштыра, уңышҡа ирешергә этәрә, уҡытыусыға дәрестәрҙе мауыҡтырғыс итеп үткәрергә, ижади эшләргә, уңыштарға ирешергә мөмкинлек бирә.
3. Коммуникатив технология нигеҙендә уҡыусыларҙың һөйләү телмәрен үҫтереү
Федерераль дәүләт белем биреү стандарттарын индереү шарттарыында башҡорт телен өйрәтеүҙең социомәҙәни маҡсаттары булыпуҡыусыныңкоммуникатив компетенцияһын, һөйләү һәм яҙма телмәрен үҫтереү тора. Телмәр һәм аралашыу ситуацияһын иҫәпкә алып, уҡыусы коммуникатив бурыстарҙы уңышлы атҡара, телмәр сараларын уңышлы һайлай белергә тейеш.

Шуға ла рус телле мәктәптәрҙә башҡорт телен коммуникатив методҡа нигеҙләнеп уҡытыу уңышлыраҡ. Был метод телде аралашыу сараһы булараҡ уҡытыуҙы төп маҡсат итеп ҡуя. Уҡыусыларҙы башҡортса өйрәткәндә түбәндәге бурыстар ҡуйыла:

· уҡыусыларҙы төрлө хәл-осраҡтарҙа үҙ-ара башҡортса әңгәмә ҡорорға өйрәтеү;

·  монологик һәм диалогик телмәр үҫтереү;

· Телде өйрәнеүгә ҡыҙыҡһыныу уятыу.

Диалогик телмәргә өйрәткәндә уҡыусылар түбәндәгн эш алымдарын үтәйҙ
· әңгәмәне башлап ебәреү һәм тамамлау;

· уҡытыусының йә класташының телмәрен иғтибар менән тыңлау, әңгәмәгә ҡушылыу;

· дөрөҫ һорау биреү һәм уға теүәл яуап биреү;

· эш-хәлде үтәүгә ризалашыу йә ризаһыҙлыҡ белдереү;

· шатлыҡты һәм ҡәнәғәтһеҙлекте белдереү;

· аралашыуҙа әҙәп ҡағиҙәләрен һаҡлау.

Диалогик телмәр аралашыуҙа йыш осрай һәм телмәр эшмәкәрлегенең башҡа төрҙәрен тулыландыра. Беренсе класс уҡыусыларын башҡортса диалогик телмәргә өйрәтеү ҙур әһәмиәткә эйә. Уҡытыусы баларға һорау бирә, ә уҡыусы ике-өс һүҙҙән торған һөйләм менән яуап ҡайтара. Тәүҙә уҡытыусы артынан ҡабатлаһа, артабан үҙ-аллы һөйләмдәр төҙөй башлай. Башланғыс класс уҡыусылары өсөн һорауҙар ҡыҫҡа һәм конкрет була, уларға тулы һөйләмдәр менән яуап бирергә талап ителә. Артабан уҡыусылар бер-береһенә һорау-яуап төҙөй башлайҙар. Башта диалогты ролдәргә бүлеп тасуири уҡырға, аҙаҡ һөйләп ҡарарға өйрәтелә. Уҡыусыларҙың актив һәм пассив һүҙлек запасын байытыуҙа диалогик телмәрҙе кластан-класҡа тулыландыра, ҡатмарландыра барыу – уҡытыусының бурысы. Күнегеүҙәрҙең төрлө, мауыҡтырғыс булыуы һәм һөйләшергә теләк тыуҙырыуы – шарт.
Уҡыусыларҙы диалогик телмәргә өйрәтеүҙә түбәндәге эш төрҙәрен ҡулланам:

* дәрес дежур уҡыусы менән әңгәмәнән башлана. ( Мәҫәлән:Бөгөн класта кем дежур? Класта кем юҡ? Бөгөн нисәнсе число? Аҙнаның ниндәй көнө?)
* “Интервью биреү”. Бер уҡыусы таҡта янына сыға ҡалғандар уға төрлө һорауҙар бирә. (Мәҫәлән: Һинең исемең  кем? Һиңә нисә йәш? Нисәнсе класта уҡыйһың? )
* Даилогты тыңлау һәм рольдәргә бүлеп уҡыу.

Уҡыу-уҡытыу процесы һөҙөмтәле булһын өсөн терәк схемалар, индивидуаль карточкалар ҡулланырға мөмкин. Уҡыусыларға төрлө ситуатив күнегеүҙәр тәҡдим ителә: “Һеҙ кейем-һалым магазинына барып кейем алған дуҫығыыҙҙы осраттығыҙ. Шул турала диалог төҙөгөҙ.” Был осраҡта түбәндәге терәк схеманы ҡулланырға була: һаулыҡ һорашыу, ҡайҙа барғанлығын белешеү; яңы әйберҙәр тураһында; уларға булған теләктәр.

Ошоға оҡшаш терәк схемалар “Китапханала”, “Дауаханада”, “Театрҙа” һәм башҡа диалогтарҙа ҡулланыла. Был эште еңеләйтә, телмәр бер-аҙ үҫешкәс үҙ-аллы диалог төҙөтөлә.

Йомғаҡлау
Уҡытыусының бығаса бер кем тарафынан да тормошҡа ашырылмаған өр-яңы ижади дәресенең, йәйғор кеүек, ике таянысы булырға тейеш. Береһе традицион методика асҡан законлылыҡтар, икенсеһе илебеҙгә XX быуаттың икенсе яртыһынан алыпфәнни һәм практик яҡтан эшләнә килгәняңы технологияларҙың төп прициптары. Уларҙың барыһының да нигеҙендә өс төрлө яңылыҡ: теория, практика һәм хәрәкәт яҫылыҡтары – фәнни материал менән ҡоралланыу; эшмәкәрлекте тормошҡа ашырыусы маҡсат, йөкмәтке, метод һәм алымдар ҡулланыуға аңлы рәүештә ирешеү; эш барышында ҡулланыу ята.
Шулай итеп, башҡорт телен һәм әҙәбиәтен уҡытыуҙа яңы, заманса технологиялар ҡулланыу уҡытыу сифатын күтәрергә ярҙам итер, уҡыусыларҙың үҙ алдына эшләү һәләтен үҫтерер, үҙ-үҙенә ышанысын, фәнде өйрәнеүгә ҡыҙыҡһыныуын  уятыр һәм тыуған илен яратҡан, уның киләсәген ҡайғыртыусы шәхес тәрбиәләр, ә иң мөһиме - башҡорт теле башҡа фәндәр араһында үҙенең бәҫен күтәрер, уҡытыусылар ҙа үҙҙәрен белемле, яңылыҡҡа ынтылыусы, ышаныслы, һәләтле шәхес итеп танытыр тип ышанғы килә.

